
〈魯令號令也。弟子辭曰。母憮。母敖。母偝立。母逾言。偝立逾言。有常爵。薛令弟子辭曰母憮。母敖母偝立。母逾言。若是者浮。常爵常罰之爵浮亦〉

〈罰爵〉

〈魯薛鼓鼙之節。正義云圜〉

〈者撃鼙。方者撃鼓也。〉

〈禮書投壺之籌曰矢勝筭則以馬。賛其禮則以司射。實其筭則以射中弦其詩則以射節之狸首。鼓其節則以射鼓之半而釋筭數筭勝飲不勝。皆〉

〈與射禮相類。則投壺亦兵象也。蓋兵凶戰危。人情之所惡。飲酒相樂人情之所欲先王因其所欲而寓其所惡於其所中。使樂為之不憚。則平日之〉

〈所習。乃異日之所用也。昔晉侯與齊侯宴投壺祭遵臨戎雅歌投壺。然則投壺之樂豈間於貴賤軍國之間乎。其用鹿中者。役壺輕於射禮。故用中〉

〈之下禮而已。鄭氏謂鹿中者。大夫士之禮。是以射禮言投壺也恐不必然。〉
[image: {{{caption}}}]

〈禮記曰。投壺之禮。主人奉矢。司射奉中。使人執壺。主人請曰。某有枉矢哨壺。請以樂賓。賓曰。子有㫖酒嘉看。某既賜矣。又重以樂。敢辭。主人曰。枉矢〉

〈哨壺。不足辭也。敢固以請。賓曰。某既賜矣。又重以樂。敢固辭。主人曰。枉矢哨壺。不足辭也敢固以請。賓曰。某固辭不得命敢不敬從賓再拜受。主人〉


〈般還曰辟。主人阼階之上拜送。賓般還曰辟。拜送。送矢也。碎亦於其階上已拜受矢。進兩楹間退反位。揖賓就筵。蓋古者諸侯之射。必先行燕禮。卿〉

取自“https://zh.wikisource.org/w/index.php?title=Page:永樂大典02257.pdf/4&oldid=1596246”

